
Athugið!
Næsti Pési kemur út 
2. okt. Efni þarf að 
berast fyrir 29. sept.

Gjaldtaka skv. gjaldskrá fyrir meðhöndlun úrgangs 
í Hrunamannahreppi er hafin á móttökustöðinni að 
Flatholti. 

Klippikort sem veitir íbúum gjaldfrjálsan aðgang 
að gámasvæðinu má nálgast á móttökustöðinni að 
Flatholti. Þar fá íbúar einnig fjölnota innkaupapoka 
sem gefinn er í tilefni af 1150 ára afmæli Hruna­
mannahrepps. 

Umhverfisverðlaunin í ár hlutu Lára Hildur Þórs­
dóttir og Skúli Guðmundsson, Birtingaholti 3.

Lára og Skúli hafa lagt metnað sinn í að skapa 
afar fallegt, snyrtilegt og heildstætt umhverfi 
í Birtingaholti. Umhverfi þeirra í Birtingaholti 
er til fyrirmyndar og setur jákvæðan svip á 
nærumhverfið.

Umhverfishrósið í ár hlutu Pétur Axel Pétursson 
og Steinunn G. Kristinsdóttir, Miðhofi 11.

Axel og Steinunn hafa undanfarin ár unnið að því að fegra garðinn sinn og skapa 
hlýlegt og fallegt umhverfi í kringum heimilið.

Metnaður þeirra og ræktarsemi skilar sér sérstaklega vel yfir sumartímann þegar 
garðurinn stendur í fullum blóma.

Fyrir hönd Hrunamannahrepps er verðlaunhöfum óskað innilega til hamingju með 
verðskuldaða viðurkenningu og þökkum við þeim kærlega þeirra framlag til fal­
legra umhverfis í sveitarfélaginu. 

Klippikort og innkaupapoki bíða þín í Flatholti

Umhverfisviðurkenningar árið 2026



Framundan eru viðburðaríkar vikur. Á öðrum stað í Pés­
anum er Heilsuvikan kynnt en árlega hefur Lýðheilsu- og 
æskulýðsnefnd staðið fyrir fjölbreyttum viðburðum í 
Heilsuvikunni. Heilsuvikan er samevrópskt verkefni og 
höfum við ávallt notið styrks frá ÍSÍ og því getað haft 
dagskrána jafn veglega og raun ber vitni. Endilega skoð­
ið dagskrána og kannið hvort ekki sé skemmtilegt að fara 
með börnin í Guggusund, mæta í morguntíma hjá Sigfríð 
eða einfaldlega koma á frábæran fyrirlestur um heila­
heilsu, sem hlýtur að vera ómissandi fyrir alla, svo fátt eitt sé talið. 

Laugardaginn 5. september er svo Uppskeruhátíð Hrunamanna haldin í Félags­
heimilinu og vítt og breitt um sveitarfélagið. Þá gleðjumst við öll yfir afurðum 
sumarsins og njótum þess að Hrunamannahreppur er einstök matarkista. Það eru 
ómetanleg lífsgæði fólgin í því að geta borðað nýupptekið grænmeti og fengið 
kjöt beint frá býli og allt af bestu gæðum. 

Framundan er svo fjallferð og í kjölfarið réttardagurinn, 11. september. Það er til­
hlökkun í loftinu enda eru þessir dagar og ekki síst réttardagurinn hátíðisdagar 
hér í sveit. Réttarballið í Reiðhöllinni hefur einnig fest sig í sessi eins og svo margir 
aðrir viðburðir hér hjá okkur. 

Á haustin njótum við þess líka að horfa yfir sveitarfélagið okkar og sjá þau verk­
efni sem unnið hefur verið að raungerast. Í sumar hefur hljóðvist í leikskólanum og 
einnig í Flúðaskóla verið stórlega bætt. Það er von okkar að þessar aðgerðir beri 
árangur enda er það margsannað að góð hljóðvist skiptir afar miklu máli varðandi 
vellíðan þeirra sem í rýmunum dvelja. Verið er að leggja lokahönd á nýja girðingu 
í kringum skólalóðina og einnig er verið að ganga frá svæðinu norðan við leik­
völlinn. Þegar við sjáum svo hvar börnin vilja helst leika sér verður síðar hægt að 
staðsetja tré og runna sem enn munu bæta umhverfið. Sveitarstjórn hefur einnig 
ákveðið að lagfæra innganginn í Lækjargarðinn og er það afar spennandi verkefni. 
Framundan er að malbika móttöku stöðina í Flatholti en þar er gjaldtaka nú hafin. 
Gjaldtakan er mikilvægur liður í því að halda kostnaði við úrgangsmál í skefjum 
sem íbúar hljóta að vera ánægðir með. Verið er að steypa kantsteina og lagfæra þá 
sem hafa skemmst að undanförnu auk þess sem gangstéttar við Röðulstanga verða 
frágengnar í haust. Unnið er að fyrstu skrefum vatnsveitu frá Blákvísl en eins og 
áður hefur komið fram er það risavaxið en þó afar nauðsynlegt verkefni. Nýr dúkur 
á sundlauginni hefur gjörbreytt lauginni til hins betra og ríkir ánægja með þá fram­
kvæmd. Malbik á Iðjuslóð hefur umbylt aðstæðum á svæðinu og bygging nýrrar 
björgunarmiðstöðvar er í fullum gangi við götuna.

Skemmtilegir dagar framundan Verkefni sveitarfélags eru endalaus og alltaf er nóg um að vera. Þannig á það líka 
að vera í kröftugu og framsæknu samfélagi. Íbúar eru líka hugmyndaríkir og dug­
legir sem er afar ánægjulegt. Því vil ég hvetja alla til að fylgjast vel með tilkynn­
ingum á heimasíðu sveitarfélagsins um viðburði framundan en reynt er að birta 
allt jafnframt á Facebook sem og á íbúasíðunni. Endilega mætum á það sem verið 
er að skipuleggja og eigum saman góðar stundir. Þannig verður lífið svo miklu 
skemmtilegra – fyrir alla. 

Aldís Hafsteinsdóttir 
Sveitarstjóri

HRUNAPRESTAKALL
Kæru sveitungar. 

Framundan eru skemmtilegar og fjölbreyttar stundir í kirkjum sem ég vil 
vekja sérstaka athygli á:

5. sept.:	 Uppskerumessa í Hrunakirkju kl. 11. Guðsþjónusta, 
leikir og grill. Samvera fyrir alla fjölskylduna.

Laugardagar:	 19. sept. – 26. sept. – 3. okt. - 10. okt. – 17. okt.: 
Kirkjuskóli í Hrepphólakirkju kl. 11.

27. sept.:	 Helgistund í Ólafsvallakirkju kl. 20.

28. sept. (mán):	 Kvöldvaka í Hrunakirkju kl. 20.

4. okt.:	 Guðsþjónusta í Stóra-Núpskirkju kl. 11 og 
1150-messa í Hrepphólakirkju kl. 13.

18. okt.:	 Messa í Hrunakirkju kl. 11. Kirkjukór Ólafsvíkur í 
heimsókn. Kvöldvaka í Stóra-Núpskirkju kl. 20.

Allar upplýsingar um helgihald í prestakallinu birtast á fésbókarsíðu 
Hrunaprestakalls – facebook.is/hrunaprestakall

Ég hlakka til samfunda í kirkjunum okkar.

Óskar Hafsteinn Óskarsson

Leitir 2026
Suðurleit Bær

Guðjón Hrafn Sigurðarson
Katarína Sand
Margét Gunnarsdóttir Trúss

Kópsvatn
Kópsvatn
Kópsvatn

Óskar Hafsteinn Óskarsson
Magnús Már Þórðarsson

Haukholt 1
Haukholt 1

Harri Kjartansson Hrafnkelsstaðir 1

Elín Ósk Hölludóttir
Björgvin Ólafsson
Óðinn Bragi 
Bjarni Þorsteinsson

Hrepphólar
Hrepphólar
Hrepphólar
Hrepphólar

Árni Þór Hilmarsson
Jón Bjarnason Fjallkóngur
Ragnheiður Þorvaldsdóttir
Kristján Arason
Einar Örn Magnússon

Syðra Lagnholti
Skipholt 3
Skipholt 3
Skipholt 3
Skipholt 3

Norðurleit Bær

Sigurður Ágústsson Fjórhjól
Unnsteinn H Fjórhjól
Hjálmur Pétursson
Íris og Steinar Trúss

Auðsholt 4
Auðsholt 4
Auðsholt 4
Auðsholt 4

Magnús Helgi Fjórhjól
Hjalti Snær Fjórhjól

Kópsvatn
Kópsvatn

Ævar Ásgeirsson Haukholt 1

Atli Geir Scheving Fjórhjól Foringi
Þorsteinn Gunnar Þorsteinsson
Gunnar Páll Viðarsson
Halla Gunnarsdóttir
Helgi Fannar Oddsson

Hrafnkelsstaðir 1
Hrafnkelsstaðir 1
Hrafnkelsstaðir 1
Hrafnkelsstaðir 1
Hrafnkelsstaðir 1

Þorkell Þorkelsson/ Stefán Fannar Hrepphólar

Hermann Stefánsson Fjórhjól Langholtskot

Eftirsafn Bær

Sigurður Ágústsson Auðsholt 4

Margrét Gunnarsdóttir Trúss
Magnús Helgi Fjórhjól
Guðjón Hrafn

Kópsvatn
Kópsvatn
Kópsvatn

Bjarni Þór Þorsteinsson
Þorsteinn Loftsson 
Eggert Hjaltason

Haukholt 1
Haukholt 1
Haukholt 1

Sveinn H. Sveinsson Fjórhjól
Atli Geir Scheving Fjórhjól 
Hjalti Snær Helgason

Hrafnkelsstaðir 1 
Hrafnkelsstaðir 1
Hrafnkelsstaðir 1

Ólafur Stefánsson
Björgvin Ólafsson
Þorkell Þorkelsson Fjórhjól

Hrepphólar
Hrepphólar
Hrepphólar

Unnsteinn Hremannsson Fjórhjól
Bjarni Valur
Egill Jóhansson

Langholtskot
Skipholt 3
Skipholt 3

Austurleit Bær

Andrés Guðmundsson Auðsholt 4

Vignir Öxndal
Hilmir Öxndal

Auðsholt 5
Auðsholt 5

Grímur Guðmundsson Buggy Ásatún

Þorsteinn Loftsson Foringi
Borgþór Vignisson/Trúss

Haukholt 1
Haukholt 1

Karl Jónsson Fjórhjól Bjarg

Helgi Jóhannesson Hrafnkelsstaðir 1

Mikael Jens Halldórsson Hrepphólar

Karl Guðmundsson
Ólafur Tryggvason

Skipholt 1
Dalbær 1

Hrunaréttir
Hrunaréttir fara fram 
11. september nk. kl. 10.00.

Norðurleit leggur af stað föstudaginn 
4. september.

Suðurleit og Austurleit leggja af stað 
laugardaginn 5. september.

Eftirsafn leggur af stað fimmtudaginn 
24. september nk.

Heiðarsmalamennskur verða fimmtu­
daginn 11. september, þeir sem áhuga 
hafa að taka þátt í þeim skulu hafa sam­
band við formann Afréttarmálanefndar 
Björgvin Ólafsson s. 849 5037.

Óheimilt er að setja fé í girðinguna í 
Launfit eftir 11. september.

Við óskum fjallmönnum öllum góðrar 
ferðar með ósk um gott smalaveður.

Afréttarmálanefnd 
Hrunamannahrepps

Athugið!
Fimmtudaginn 10. september 
og föstudaginn 11. september 
má búast við umferðartöfum í 
Hrunamannahreppi vegna fjár-
rekstra.

Tafir geta orðið á umferð á 
Skeiða- og Hrunamannavegi frá 
Tungufelli að Hrunaréttum, um 
Kirkjuskarð, fimmtudaginn 
10. september frá kl. 10:00-18:00.

Föstudaginn 11. september kl. 
12:00 og fram eftir degi má búast 
við töfum á umferð vegna fjár­
rekstra frá Hrunaréttum.

Vegfarendur eru beðnir um að 
sýna tillitsemi.

Réttað verður í Hrunaréttum 
föstudaginn 11. september og 
hefjast réttir kl. 10:00.

Kjörstaður vegna Þjóðaratkvæðagreiðslu um aðildarviðræður við 
ESB verður í Félagsheimili Hrunamanna - Hrunamannavegi 5.

Kjörstaður verður opinn frá kl. 9:00 - 22:00.

Kjósendur geri grein fyrir sér með því að framvísa persónu­
skilríkjum með mynd.

Kjörstjórn Hrunamannahrepps

Þjóðaratkvæðagreiðsla 
um aðildarviðræður við ESB



Ritstjóri og ábyrgðarmaður: Aldís Hafsteinsdóttir (hruni@fludir.is)
Umbrot og prentun: Prentmet Oddi - Svansvottuð prentsmiðja

Sími 480 6600
pesi@fludir.is
www.fludir.is


